
رانیە 
كەمی و نزمی ئاستی پرۆژە خزمەتگوزارییەكان
  رانیە یەكێكە لەو قەزا گەورانەی پارێزگای س������لێمانی كە لەس������اڵی 1879 بۆتە قەزاو ئێستاكە بڕیاری بەئیدارەبوونی بۆ 
دەرچووە، رووبەری قەزای رانیە 884 كیلۆمەتر چوارگۆشەیەو ناحیەكانی )چوارقوڕنەو حاجیاواو سەركەپكان و سەروچاوەو 
146 گون������د لەخۆدەگرێت كە تەنه������ا 13 گوندی ئاوەدان نەكراونەتەوە(. ژمارەی دانیش������توانی ئەم قەزایە بەپێی فۆڕمی 
ئازووقە 204 هەزار كەس������ە، بەڵام بەپێی داتای راس������تەقینە نزیكەی 250 هەزار كەس تێیدا نیشتەجێیە و تادێت ژمارەی 
دانیش������توانەكەی زیاتر دەبێت. وەكو تیمی گۆڤاری گوڵان گەیش������تینە )دەروازەی ڕاپەڕی������ن( تاوەكو لە نزیكەوە گوێ لە 
داواكاری و خواس������تەكانی هاووڵاتیانی ش������اری رانیە بگرین . بۆ ئەم مەبەستە ژمارەیەك لەناوچەو گەڕەكەكانی رانیەمان 
بەس������ەركردەوەو چەند پرسیارێكمان ئاراستەی هاووڵاتییان كرد و تیشكمان خستە سەر كارە خزمەتگوزارییەكان، خەڵكی ئەو 
دەڤەرە پێیانوابوو:)گەرچی چەند پڕۆژەیەك لەناوچەكە ئەنجامدراوە، بەڵام بەپێی خواست و پێداویستی ئەوان نییە(. نەبوونی 
بینایەی قوتابخانەو كێش������ەی ئاوی خواردنەوەو تەواونەكردنی پرۆژەكانی نیش������تەجێبوون و دواكەوتنی جێبەجێكردنی جووت 
سایدی نێوان دوكان – رانیە كە بڕیار بوو لە 2011 ئەم ڕێگایە بچێتە بواری جێبەجێكردنەوە و دەیان بابەتی تری پێوەندار 
بەبارودۆخ������ی ژیانی هاووڵاتییانەوە رەخنەو گلەیی خەڵكی ب������وو كە پێیان وایە بوونی ئەو كەموكوڕیانە لەگەڵ بڕیاری بە 

ئیدارەبوونی رانیە ناگونجێت. 

گەڕەكەكانی ماردین و دابان و هەوارە بەرزە بێ خزمەتگوزارین

لە 2005ەوە پرۆژەی ئاوی دەربەند تەواو نەبووەو گرفتی ئاوی خواردنەوە هەیە

لە قوتابخانەكان سێ دەوامی و چوار دەوامی هەیە

بودجەی شارەوانی رانیە بەشی پڕۆژەی ئاو و ئاوەڕۆی یەك گەڕەك ناكات

بەرهەم ئەحمەد 
قایمقامی قەزای رانیە بەوەكالەت بۆ گوڵان:

رادەوەس������تێت و دەڵێن لە زۆر رووەوە لە سەرەتای 
دەست پێكردنی كەموكوڕی و كێشەی هەیە..
گرفتی قوتابخانەكان و دەوامی قوتابیان

  س������ەبارەت بەگرفتی قوتابخانەكانی ئەو شارە 
ك������ە زۆر خراپن و تا ئێس������تاش س������ێ دەوامی و 
چوار دەوامی هەیە هاوڵاتی ئیسماعیل جەعفەر 
وتی: بەه������ۆی دوو دەوامی و س������ێ دەوامیەوە 
بەم س������ەرما و سۆڵە دەبێت منداڵەكانمان بەیانیان 
زۆر زوو لەخەو هەس������تن و ئامادەبكرێن بۆ دەوام، 
تەنان������ەت م������اوەی وانە و دەوامی������ان كەمە و بە 
باش������ی فێرنابن. هەروەها قوتابی پۆڵا محەمەد 
لە وەڵامی پرسیاری ئێمە دەربارەی ڕەوشی لاوان 
و پەروەردە وتی: قوتابخانەكانی س������ەنتەری رانیە 
هەندێكیان بە پێی پێویس������ت نییە و تا ئێس������تاش 
ن������ەك دوو دەوامی بەڵكو س������ێ دەوامی و چوار 
دەوامیش لەم ش������ارە هەیە، لەلایەكی تر كێشەیی 
نەبوونی مامۆس������تامان هەیە بە تایبەتی وانەی 
فیزی������او ئینگلیزی و كیمیا و بیركاری، هەروەها 
لە لایەنی لاوانەوە كێش������ەو كەموكوڕی زۆرە هەر 
لەوانە نەبوونی یاریگایەكی شیاوی تۆپی پێ و 
لە قوتابخانەكانیش هیچ گرنگییەك بەكارو ئیش و 
جموجوڵی لاوان نادرێت هەر بۆ نموونە وێنەكێشان 
و مۆسیقاو وەرزش و كارە و چالاكییەكانی تری 

هونەری. لە س������ەردانی گەڕەكی سەیداواش������دا 
ئافرەتێك بە ناوی زەینەب رەسول كە دوو منداڵی 
قوتاب������ی لە ش������ەقامە س������ەرەكییەكە دەپەڕاندەوە 
دیاربوو بۆ قوتابخانە دەچوون ئەو ئافرەتە هەمان 
رەخنەی هەبوو بەوەی لەبەر دووری و قوڕو لیتەو 
س������ێ دەوامی ئەو منداڵ������ە بچووكانە دەبێت بەو 
بەیانیە زووە لەخەو هەڵس������ن و لەگەڵ خۆمدا بۆ 

قوتابخانەیان ببەم.

خراپی خزمەتگوزاریەكان و قیرتاونەكردنی شەقام 
و كۆڵانەكان

  یەكێك لەخەمەكانی كاس������بكاران لەناو بازاڕی 
س������ەرەكی رانیە تێكدانی ئ������ەو دوكانانەیە كە بەر 
پرۆژەی دروستكردنی شەقامی دووساید دەكەون، 
لەمبارەیەوە عومەر عیسا كە خاوەنی چایخانەیەك 
بوو لە بازاڕەكەدا وتی: )ئەگەر بێتوو ئەو دوكانانە 
تێك بچن پێویستە حكومەت ئاگاداری ئێمە بێت و 
قەرەبوومان بكەنەوە یا بازاڕێكمان بۆ دروست بكەن 
و دواتر دوكانەكان بڕوخێنن..(. هەر لەناو بازاڕەكەدا 
چەن������د دوكاندارێكی ترمان دواند ك������ە زۆربەیان 
كرێچی بوون و باس������یان لەوە دەك������رد كە بژێوی 
ژیانیان لەس������ەر ئەو دوكان و كاسبیانەیە هەربۆیە 
نابێت بێ دۆزینەوەی بەدیل پرۆژەی دوو سایدەكە 
ئەنجام بدرێت. دواتر لەم س������ەردانەماندا روومان لە 
گەڕەكەكان������ی دابان و ماردین و هەوارە بەرزە كرد 
كە سێ گەڕەكی تازەو بێ خزمەتگوزارین، سەرەتا 
لە گەڕەكی هەوارە ب������ەرزە كۆمەڵە هاووڵاتییەك 
بەیەكەوە وەس������تابوون یەكێك لەوانە بەناوی مەجید 
حەمەد ئەمین وتی:) ئەو گەڕەكەمان گوند بووەو 
كەوتۆتە ناو س������نووری شارەوانی سەنتەرەوە، بەڵام 
نابێت لەهەموو خزمەتێك فەرامۆش بكرێین، ئێمە 
ل������ەم گەڕەكە بارودۆخی ژیان������ی ڕۆژانەمان زۆر 
خراپە لەبەر نەبوون������ی خزمەتگوزارییەكانی ئاو و 
ئاوەڕۆ و بێس������ەروبەری كۆڵان و شەقامەكانی كە 
هەر هەموو ئەو گەڕەكە تاكە یەك مەتری كۆڵان و 
شەقامەكانی نەك قیرتاو نەكراوە، بەڵكو بە شۆفڵ 

و گرێدەر خۆشیش������یان نەكردووە و زبڵوخاش������اكی 
گەڕەكەكە بەشێوەیەكی باش كۆناكرێتەوە و لەپاشان 
فڕێ بدرێت. لەگەڕەكی دابانیش هاوڵاتی ئاكام 
ئەحمەد وتی: ه������ەردوو گەڕەكی دابان و ماردین 
ل������ەرووی خزمەتگوزاری������ەوە زۆر پش������تگوێخراون 
بەتایبەت������ی لەلایەنی نەبوونی ئ������اوەڕۆ و خراپی 
كۆڵان و ش������ەقامەكانیان ئەوە دەبینن هەر هەموو 
بەرزو نزمەو سەرتاپاشی قوڕو لیتەیە و ڕۆژانە لە 
هاتوچۆ كردندا بە تایبەتی منداڵ و قوتابیەكانمان 
تووشی ماندووبوون و زەحمەتیەكی زۆر دەبن. ئەم 
هاووڵاتیە باسی لە كێشەی كەم ئاویش كرد، ئەمە 
لەكاتێك������دا لەدەربەند چەندین س������اڵە پڕۆژەیەكی 
ئاوی خواردنەوە لەژێر ئەنجامدانە و تەواو نابێت و 

خەڵكەكە لێی بێ ئومێدبوون . 
پڕۆژەی ئاوی دەربەند 

لە2005 ەوە دەستی پێكردووەو تا ئێستا تەواو 
نەبووە 

س������ەبارەت بە گرفتی ئاوی خواردنەوە بەرادەیەكە 
زۆرب������ەی گەڕەكەكان������ی رانیە ل������ە دوو رۆژو 
ش������ەودا یەكجار ئاویان دێتەوە لەمبارەیەوە فارس 
ئیسماعیل لە بەردەم پڕۆژەی ئاوی خواردنەوەی 
دەربەند راوەستابوو وتی: ) لە ناو سەنتەری قەزاو 
ناحیەی حاجیاوا و گەڕەكەكان كێشەی نەبوون و 
كەمی ئاوی خواردن������ەوە هەیە و ئەو پڕۆژەیەی 
دەبینن ماوەی چەند س������اڵە دەس������تی پێكردووەو 
ب������ێ ئاكام بووەو تەواو نەبووە تەنانەت پێ ناچێت 
تەواو بێت، چونكە ئەوە چەندین جارە كاری تێدا 

تا ئێستا نەمانتوانیوە 
یاریگایەكی 11كەسی تۆپی 
پێ بۆ وەرزشكاران دابین 

بكەین

مافی هاووڵاتیانە لە 
نەبوون و كەموكوڕی 
خزمەتگوزارییەكان 
گلەیی بكەن 

لە ڕووی ڕۆتین و ئیدارەوە كەم دەبێتەوە.
خزمەتگوزاریەكان بەمنزیكانە تەواو نابێت

 سەبارەت بە كەموكوڕی و گرفتی خزمەتگوزاری 
ب������ە تایبەتی لە ڕووی ئ������او و ئاوەڕۆ و كۆنكرێت 
و قیڕتاوكردن������ی ك������ۆڵان و ش������ەقامەكانی ن������او 
گەڕەك������ەكان قایمقامی ق������ەزای رانیە بەوەكالەت 
وتی: س������ەبارەت بە پڕۆس������ەی خزمەتگوزاری لە 
ناو رانیەدا یەكەم ش������ت ئەوەیە وەزارەتی شارەوانی 
دوو س������اڵە ) 2011و 2012( بۆ هەر س������اڵێكی 
تەنیا یەك ملیارو نیو بۆ ش������ارەوانی رانیە دیاری 
دەكات و ئ������ەم بڕە پارەیەش بەش������ی پڕۆژەی ئاو 
و ئاوەڕۆی ی������ەك گەڕەكی رانیە ناكات، هەربۆیە 
بودجەی پەرەپێدان و نەوتیشمان خستۆتە خزمەتی 
شارەوانییەوە و سێكتەری كارەباوە بۆ ئەوەی كارو 
پڕۆژەكانی پێ ئەنجام بدرێت. گرفتی سەرەكیمان 
وەكو ئاماژەم پێدا ئەوەیە شارەوانی بودجەكەی زۆر 
كەمە، ئەگەر وەزارەتی ش������ارەوانی بیەوێت كێشەو 
گرف������ت و كەموكوڕیەكانی ناو رانیە چارەس������ەر 
بكات ئەوە پێویس������تی بە 98ملیار دینارە لەم 98 
ملیارە رانیە پێویستی بە شەقامێكی بازنەیی هەیە 
بە چواردەوری ش������ارەكەدا كە تەنیا ئەو ش������ەقامە 
بڕی 40ملی������ار دیناری پێویس������تە، كارو پڕۆژە 
خزمەتگوزاریەكانی ش������ارەوانی رانیە بە پێی ئەو 
بودجەی كە دوو س������اڵی رابردوو بۆی تەرخانكراوە 
بە 85س������اڵی تر ئینج������ا دەتوانێ هەم������وو كارو 
پڕۆژەكانی ناو سەنتەری شارەكە جێبەجێ بكات. 
هەر بۆیە مافێكی سروش������تیە ك������ە هاووڵاتیان لە 
نەب������وون و كەموكوڕی خزمەتگوزارییەكان گلەیی 

بكەن.
پڕۆژەی ئاوی دەربەند

 یەكێكە لە پڕۆژە خراپەكانی سنوورەكە
س������ەبارەت بەتەواو نەبوون و وەس������تانی پڕۆژەی 
ئاوی دەربەن������د قایمقامی قەزای رانیە بەوەكالەت 
وتی: یەكێك لەو پڕۆژە خراپانەی كە لەم س������نوورە 
هەیە لە ساڵی 2005 دەستی پێكردووە و ئێستاكە 
س������اڵی2012 هەر تەواو نەبووە پ������ڕۆژەی ئاوی 
دەربەن������دە و ئەم������ەش بۆتە ش������تێكی ناخۆش بۆ 
ئیدارەی سنوورەكە، لەكاتی دەستبەكاربوونم لەگەڵ 
قایمقام������ی قەزای پش������دەر هەردووكمان بەیەكەوە 

كەرتی كشتوكاڵ و جوتیاران فەرامۆشكراون
رانیە بەناوچەیەكی كش������توكاڵی دادەنرێت، بەڵام 
لەچەند گوندێكی س������نوورەكە رەخنەو گلەیی لە 
نەبوونی پرۆژەی ئاودێ������ری و هاوكاری نەكردنی 
جوتیاران هەبوو هاووڵاتی زوبێر قاسم كە پیشەی 
جوتیارییەو دانیش������تووی گوندێكی س������نوورەكەیە 
س������ەنتەری  ناو  هاتبووە  كرێكاری  بەمەبەس������تی 
قەزای رانیە بۆ ئەوەی بژێویی خاو و خێزانەكەی 
پەیدا بكات وتی: من خاوەنی زەوی خۆمم كەچی 
ناتوان������م بژێوی ژیانی خۆمی پ������ێ دابین بكەم، 
چونكە حكومەت و وەزارەتی كش������توكاڵ زۆر كەم 
هاوكاری و یارمەتی جوتیاران دەدەن بەتایبەتی لە 
پێدانی قەرزی كش������توكاڵی كە ئەمەش بۆ هەموو 
كەس������ێك نییە، لەلایەكی ترەوە نەبوونی پڕۆژەی 
ئاودێ������ری لەناوچەكە واقیعێكی وای لێكەوتۆتەوە 
كە جوتی������اران نەتوانن لەچەند وەرزێكدا لەس������ەر 
زەوییەكان كار بكەن بگرە ساڵانە تەنیا یەك وەرز بۆ 
چاندنی دانەوێڵە سوود لە زەوییەكانیان وەردەگرن. 
لە نەخۆشخانە هەموو نەشتەرگەریەك ئەنجام 

نادرێت
هاوڵاتی عومەر عەبدوڵا گلەیی لەنزمی ئاستی 
خزمەتگوزارییە پزیش������كیەكان هەی������ەو دەڵێت بۆ 
نەشتەرگەری و پش������كنینی پزیشكی ناچار روو 
لە شاری سلێمانی یا هەولێر دەكەین تەنانەت من 
دوو جار س������ەردانی ئێرانم ك������ردووە، هەربۆیە ئەم 
هاووڵاتییە باس لەوە دەكات خەڵكی بەئیدارەبوونی 
رانیەی������ان زۆر پێخۆش������بوو هەربۆی������ە پێویس������تە 
نەخۆش������خانەو یەكە تەندروستیەكانیش بەپێی ئەو 
بڕیارە بێت و نەخۆش������خانەكان دكتۆری پس������پۆرو 
ئامێری پزیش������كی پێش������كەوتووتری بۆ بهێنرێت، 
چونك������ە بەوتەی ئەو هاووڵاتی������ە هەندێك جۆری 

نەشتەرگەری لەنەخۆشخانەی رانیە ناكرێت . 
ماستەرپلانی رانیە لە بەرنامەو پلانی 2012دایە

نەبوون������ی ماس������تەرپلان یەكێكە ل������ەو گرفتانەی 
رووبەرووی رانیە بووەتەوە، چونكە بێ ماستەرپلان 
ناتوانرێت بەش������ێوەیەكی زانستی و رێكوپێك كارو 
پرۆژەكان ئەنج������ام بدرێت، س������ەبارەت بەنەبوونی 
ماستەرپلان و كە هۆكارو نەخشە ڕێگایە بۆ كاركردن 
و ئەنجامدانی پڕۆژەكان بەرهەم ئەحمەد قایمقامی 

قەزای رانیە بەوەكالەت وتی: وەزارەتی ش������ارەوانی 
گەش������توگوزار ئەنجامدانی ماستەرپلانی قەزای 
رانیەی خس������تۆتە بەرنامەوە كە لە س������اڵی 2012 
ئەنجام بدرێت، گرنگی ماس������تەرپلانیش لەوەدایە 
بەهۆی ئەو نەخش������ەڕێگایەوە دەزانرێت ئاڕاستەی 
ش������ار دیاری بكرێت و چۆن گەش������ە بەش������ارەكە 
دەدیت و شوێنی پڕۆژە خزمەتگوزارییەكانی وەكو 
قوتابخانەو بنكەی تەندروس������تی و نەخۆش������خانە 
و پ������ارك و باخچە لە ناو ماس������تەرپلانەكەدا دیارو 
جێگیر دەكرێت، هەروەها ل������ە ئەنجامدانی پڕۆژە 
خزمەتگوزارییەكان������ی وەكو ئاو و ئاوەڕۆ و كارەباو 
كۆنكرێت و قیڕتاوكردنی شەقام و كۆڵانەكانی ناو 
گەڕەكەكان و گەیاندن كەمترین كێشە ڕووبەڕووت 

دەبێتەوە.
دواكەوتنی جێبەجێكردنی بەئیدارەبوون 

س������ەبارەت بە رەخنەو گلەی������ی خەڵكی بەوەی بۆ 
مامەڵەی������ەك دەبێت روو لە س������لێمانی بكەن ئەمە 
لەكاتێك������دا ماوەیەكە بڕیاری بە ئیدارەبوونی رانیە 
دەرچووەو ئەو بڕی������ارە نەچۆتە بواری پراكتیكیەوە 
قایمقام������ی ق������ەزای رانیە بەوەكال������ەت وتی: بۆ 
جێبەجێكردن������ی ئەو بڕیارە لە بەش������ی یاس������ایی 
س������ەرۆكایەتی هەرێ������م و ئەنجومەن������ی وەزیرانەوە 
گرفتی رێكخس������تنی دەس������ەڵات و دابینكردنی 
بودج������ە ب������ۆ ئیدارەكە دروس������ت ب������ووە و هەر ئەم 
گرفتەشە وایكردووە دوابكەوێت، بەڵام ئەو بڕیارە 
ئ������ەوەی تایبەتمەندی بە ق������ەزای رانیەوە هەبێت 
ئەوە ئێمە دەتوانی������ن هاوكارێكی باش بین بۆ ئەو 
س������تافەی كە دێت لێرە كار لە ئیدارە سەربەخۆكە 
دەكات، چونكە زۆرب������ەی ئیدارەو فەرمانگەكانی 
قەزاكە بەڕێوەبەرایەتین، هاوكات لەڕووی ستافی 
هونەری و ئیدارییەوە دەتوانین هاوكاری ئەو ئیدارە 
سەربەخۆیە بكەین. بە بوونی ئەو ئیدارە سەربەخۆیە 
گرفتی هاووڵاتیان لە )50% بۆ 70%( بە تایبەتی 

نەبوونی پڕۆژەی ئاودێری 
لەناوچەكە زیانی بە 
جوتیاران گەیاندووە

سەردانی پارێزگای سلێمانیمان كرد ئەو سەبارەت بە 
پڕۆژەی ئاوی خاس و منیش سەبارەت بە پڕۆژەی 
ئاوی دەربەند و ئەو گرفتەی كە لە پڕۆژەی ئاوی 
دەربەند دروس������تبووە گرفتی كارەبایە و بای شەش 
ملیۆن و نیو دۆلارە، بۆ چارەسەركردنی ئەو گرفتە 
وەزارەتی ش������ارەوانی نووسراوێكی بۆ سەرۆكایەتی 
ئەنجومەن������ی وەزیران بۆ ئەوەی ئ������ەو بودجەیەی 
بۆ دابین بكرێت، بەڵام تا ئێس������تاكە ئەو نووسراوە 
بە فەرمی لە لای������ەن ئەنجومەنی وەزیرانەوە وەڵام 
پڕۆژەیە سەنتەری  ئەو  بەتەواوبوونی  نەدراوەتەوە. 
قەزاو ناحیەكانی چوارقوڕنەو حاجیاوا لە 75%ی 
كێشەی ئاوی خواردنەوەیان چارەسەر دەبێت. هەر 
بۆیە ئێستا پارێزگاری سلێمانی لیژنەو بۆردێكی 
ل������ە بەڕێوەب������ەری ئ������اوی دەوروب������ەرو كۆمەڵێك 
س������تاف و ئەندازیاری ش������ارەزاو بە ئەزموونی بۆ 
چارەسەركردنی ئەو كێشەیە پێكهێناوە و سەردانی 
پڕۆژەكەی������ان كردووە ب������ۆ ئەوەی بزان������ن ئەگەر 
پڕۆژەكەش تەواو بێت ئ������او دەگاتە ماڵان یان نا. 
لەمبارەش������ەوە ڕاپۆرتێك ئامادەكراوە و بە پارێزگار 
دراوە و ئێستاكە لەبەر ئەوەی پارێزگاری سلێمانی 
ب������ۆ ئەو پڕۆژەی������ە كەوتۆتە س������ەرخەت بۆیە من 
ئومێدێكی باش و زۆرم پەیداكردووە لە ماوەیەكی 
نزیكدا ئەو پڕۆژەیە تەواو بێت و بكەوێتە خزمەتی 
هاووڵاتیانی ش������ارەكە. ئیمە وەك������و یەكەی ئیدارە 
س������ەرۆكی لیژنەی وەرگرتنی هەموو پڕۆژەیەكین 
بۆیە هەر پڕۆژەیەك لە 100%تەواو و س������ەركەوتوو 
نەبێت ئەوە وەریناگرین و بەلێندەرەكەش بەپێی یاسا 

لێپێچینەوە و مامەڵەی لەگەڵ دەكرێت.
نەبوونی فەرمانگەیی گەشتوگوزاری

یەكێكە لە گرفتەكانی گەشتیاری سنوورەكە
س������ەبارەت بەوەی ناوچەكەی رانی������ە ناوچەیەكی 
گەشتوگوزارییە بەتایبەتی لای دەربەندەكە بۆچی 
هیچ پڕۆژەیەكی گەش������تیاری تایبەت بۆ ئەنجام 

ش������ارەوانی نییە، بەڵك������و هاووڵاتیانی������ش دەبێت 
هاوكاربن و زبڵ و خاشاكەكەیان بە ڕێكوپێكی لە 
ناو كیسی نایلۆن یا حاویە دابنێین و چاوەڕوانی تیم 
و ئۆتۆمبێل و ئامێری ش������ارەوانی بكەن بۆ ئەوەی 
بێت بیب������ات نەك وەكو ئەوەی ئێس������تا لە هەندێ 
ش������وێن و گەڕەك هاوڵاتیان زبڵ و خاشاكەكانیان 
فڕێدەدەنە ناو كۆڵان یا گۆڕەپان و شوێنی بەتاڵ 
لە گەڕەكەكانیان یا لە ناو ئۆتۆمبێلەكەش������ی ئاو 
و خواردنەوەكان دەخوات لەپاش������ان بوتڵە بەتاڵەكە 
فڕێدەداتە سەر شەقامەكان كە ئەمەش دیاردەیەكی 
ناتەندروست و نەش������یاوە لەگەڵ ژیانی سەردەم و 
مرۆڤدا و هۆكارێكی نەخۆش������ی و بڵاوبوونەوەی 
مێش و بۆنی ناخۆشە لە ناو گەڕەك و شارەكەدا. 
هەروەه������ا خۆڕزگاركردن لە زبڵ و خاش������اكەكەش 
زۆر خراپ������ە لەبەر ئەوەی دەس������ووتێنرێت و دەبێتە 
هۆكارێكی پیسبوونی ژینگەی شارو سنوورەكە. 

قەسابخانە رانیە
 مەرجی تەندروستی تێدا نییە

 سەبارەت بە نەبوونی عەلوەو قەسابخانە كە ئێستا 
كەوتۆتە ناو سەنتەری شارەكەوە قایمقامی قەزای 
رانیە بەوەكالەت وتی: ئەو قەسابخانەیە هەیە زۆر 
كۆنەو ئێستا شوێنەكەش������ی باش نییە و كەوتۆتە 
ناوەڕاستی قەزاكە و مەرجی تەندروستیشی تەواو 
نیی������ە هەر بۆیە ل������ە ماوەی رابردوو وەكو س������زاو 
لێپێچینەوە بۆ چەند ڕۆژێك دامانخست، بۆ ئەوەی 
قەس������ابخانەیەكی تازەو هاوچەرخ دروست بكەین 
ئێس������تاكە لەگەڵ سەرۆكی ش������ارەوانی رانیە لە 
توێژینەوە و كارداین كە ئەمس������اڵ لەسەر بودجەی 
پەرەپێ������دان ئەو پڕۆژە گرنگە لە بەرنامە دابنرێت، 
هەر ب������ۆ س������ەربڕخانەكە لە دیراس������ەی ئەوەداین 
شوێنی سەربڕخانە كۆنەكە بدەین بە وەبەرهێنێك بۆ 
پڕۆژەیەكی گەشتیاری یا بازرگانی و لە بەرانبەر 
ئەوە وەبەرهێنەكە س������ەربڕخانەیەكی مۆدێرنمان بۆ 

نەدراوە قایمقامی ق������ەزای رانیە بەوەكالەت وتی: 
تا ئێس������تا گرفتەكانی بواری گەش������توگوزار لە 
س������نوورەكەدا هەیە، یەكەم نەبوونی فەرمانگەی 
گەش������توگوزار ل������ە قەزاكەدا كە زۆر پێویس������تە، 
بەڵام ئێس������تاكە فەرمانی كردنەوەی فەرمانگەی 
بەڕێوەبەری  ه������اوكاری  ب������ە  گەش������توگوزارمان 
گشتی گەش������توگوزاری س������لێمانی دەركردووە و 
بەرپرس������ی فەرمانگەكەش دەستنیش������انكراوە و لە 
هەوڵ������ی دابینكردن و ئامادەكردنی س������تافەكەین، 
چونكە ئێس������تا دامەزراندن نیی������ە و دەبێت لە ناو 
فەرمانگەكانی تری رانیە چەند فەرمانبەرێك بۆ 
ئەو مەبەس������تە بدۆزینەوە و لەكاتی دروستكردنی 
ماس������تەرپلانی ش������ارەكەدا پێویس������تە نوێن������ەری 
ئامادەبن  رانیەش  گەش������توگوزاری  فەرمانگەی 
بۆ وەرگرتنی بیروبۆچ������ون و داواكارییەكانیان بە 
تایبەتی لەسەر شوێنە گەشتیارییەكانی سنوورەكە. 
هەروەها یەكێك لە تایبەتمەندییەكانی رانیە شاخی 
كێوەڕەشە لەگەڵ ئەو دارستانە جوانەی كە لەوێدایە 
و لەوەرزی س������ەیران و گەشتیش زیاتر خەڵكی ئەو 
ش������ارو سنوورە ڕوو لەو شاخ و شوێنە دەكەن، بەڵام 
بەداخەوە پیس������ی و زبڵ و خاشاكێكی زۆر لەوێ 
كۆدەبێتەوە و چەندین جار هەڵمەتی پاككردنەوە لە 
لایەن ش������ارەوانی و كرێكارانی دارستان و لایەنی 
تری قەزای رانیەوە ئەنجامدراوە هەر بێ سوودبووە، 
چونكە ئەو خەڵكەی بۆ س������ەیران و گەش������تكردن 
دەچنە ئەو ش������وێنە پابەن������دی رێنماییەكان نابن و 
پاك وخاوێنی ش������وێنەكان ناپارێزن. بەگش������تی لە 
س������نوورەكە كارو پڕۆژەی گەشتوگوزاری ئەنجام 

نەدراوە.
هاووڵاتیان بۆ پاك و خاوێنی شارەكە

هاوكاری شارەوانی ناكەن
  سەبارەت بە كۆكردنەوە و فڕێدان و خۆڕزگاركردن 
لە زبڵ و خاش������اك لە ناو گ������ەڕەك و بازاڕەكانی 
سەنتەری ش������ارەكە و هۆكاری مانەوەی ئەو زبڵ 
وخاشاكە لە ناو هەندێ لە گەڕەكەكان قایمقامی 
قەزای رانیە بەوەكالەت وتی: ئەو كارەی ئێس������تا 
لەبارەی پاككردنەوەی ش������ار لەلایەن شارەوانییەوە 
ئەنجام دەدرێت سیس������تەمێكی كۆن و تەقلیدیە و 
پاك و خاوێنی گەڕەك و ش������ارەكە بە تەنیا كاری 

لە رووی دروستكردنی 
قوتابخانەوە غەدرێكی گەورە 

لە رانیە كراوە

لە سنوورەكە كارو پڕۆژەی 
گەشتوگوزاری ئەنجام 

نەدراوە

دروست بكات.
لە ساڵی 2011 بەپێی پێویست

قوتابخانە بۆ قەزاكە دروست نەكراوە
س������ەبارەت ب������ە ڕەوش������ی پ������ەروەردەو كەم������ی 
بینای������ەو هەبوونی دوو دەوامی و س������ێ دەوامی 
قوتابخان������ەكان كە لەمبارەوە هاووڵاتیانی قەزای 
رانی������ە گلەیی زۆریان هەی������ە قایمقامی قەزای 
رانی������ە بەوەكال������ەت وت������ی: گرفت و كێش������ەی 
كەم������ی بینایەی قوتابخان������ە یەكێكە لە گرفتە 
سەرەكییەكانی پڕۆسەی خوێندن لە قەزای رانیە، 
چونكە زۆرب������ەی زۆری بینایەی قوتابخانەكان 
سێ دەوامییە و هەندێكیش هەیە چوار دەوامی 
تێدایە. لە س������اڵی 2011 لە رووی دروستكردنی 
قوتابخانەوە غەدرێكی گەورە لە قەزای رانیە كرا، 
چونكە لە 2011 بە سەنتەری قەزاو ناحیەكان و 
قوتابخانەمان  تەنیا 8بینایەی  هەموو سنوورەكە 
بۆ دروس������تكرا، گەرچی ئێمە نزیكەی73هەزار 
قوتابیمان لە هەموو س������نووری قەزاكەدا هەیە، 
هەروەها لە میلاكات كێش������ە لە نەبوون و كەمی 

مامۆستای وانە زانستییەكان هەیە.
كۆمپانیای بەڕێز لە 1835یەكەی نیشتەجێبوون

تەنیا 325یەكەی بێ خزمەتگوزاری 
دروستكردووە

سەبارەت بەو كۆمپانیانە وەبەرهێنانەی كە پڕۆژەی 
نیشتەجێبوونیان دروس������تكردووە و هەندێكیان لە 
كارەكانیان س������ەركەوتوو نەبووین������ە یا كارەكانیان 
ڕاگرت������ووە قایمقامی قەزای رانی������ە بەوەكالەت 
وتی: لە قەزای رانیە دوو كۆمپانیا )ڕۆژس������تی 
و بەڕێز( هاتوون خانووی نیش������تەجێبوون دروست 

یەكەی بكەن، كۆمپانیای بەڕێز   1835 بڕیاربوو 

ق������ەزای رانی������ە بەوەكالەت وتی: ئ������ەو پڕۆژەیە 
دەس������تی پێنەكردووە و لە پلانیش������دا نییە ئێستا 
جێبەجێ بكەین، لەبەر ئەوەی خەڵك و خێزانێكی 
زۆری ئەو شارە بژێوی ژیانیان لەسەر ئەو بازاڕ 
و دوكانانەی������ە، ئێمە تاوەك������و بەدیلێكی باش و 
سەركەوتوو بۆ خاوەن دوكانەكان دانەنێین ناتوانین 
دەس������تكاری بازاڕەكەو ئ������ەو دوكانانە بكەین و 
ناكرێت بۆ جوانكاری دووسایدێكی ناو بازاڕەكە 
خەڵك لە كارو ئیش بكەین و بژێوی ژیانیان لێ 

تێك بدەین.
مۆنۆمێنتی ڕاپەڕین قۆناغی یەكەمی لە 

60%ی تەواو بووە
س������ەبارەت بە مۆنۆمێنتی ڕاپەڕین كە بڕیاری 
بۆ دەرچوو كە دروست بكرێت قایمقامی قەزای 
رانیە بە وەكالەت وتی: ئەو پڕۆژەیە بە سێ قۆناغ 
جێبەجێ دەكرێت، قۆناغی یەكەم تەلارس������ازی و 
هونەریی������ە، قۆناغ������ی دووەم هێنانەوەی روفاتی 
ش������ەهیدەكانە، قۆناغی س������ێیەم دروس������تكردنی 
كافتریاو س������ەوزایی و پاركێكی مۆدێرنە تیدا، 
قۆناغ������ی یەكەمی نزیكەی 60%ت������ەواو بووە و 
لەپاش تەواو بوونی قۆناغی یەكەم قۆناغەكانی 
تری������ش بەرنامەو پلان دانرەو دەس������ت پێدەكات و 
ئێستاكە ئێمە لە خۆ ئامادەكردنین بۆ فیستیڤاڵێك 

بەبۆنەی ڕۆژی ڕاپەڕینەوە.
رانیە یاریگای تۆپی پێی 11 كەسی نییە

سەبارەت بە كەموكوڕی بواری وەرزشی لە رانیە 
و گرفت������ی و كەمی ئاویخواردن������ە لە ناحیەی 
س������ەروچاوە قایمقامی قەزای ڕانییە بەوەكالەت 
وتی: ئێمە قەرزاری وەرزشكارانی شارەكەمانین 
كە تا ئێستا نەمانتوانیوە یاریگایەكی 11كەسی 
تۆپی پێیان بۆ دابین بكەین و دروس������ت بكەین، 
لەناحیەی سەروچاوە گرفتی ئاوی خواردنەوەیان 
نییە، بەڵام گرفت������ی نزمی ڤۆلتییەی كارەبایان 
هەیە كە بەم هۆیەش������ەوە موەلیدەو تۆڕباینەكانی 
كارەبا كار ناكات لەو كاتەش������دا ئاو ناگاتە ماڵ 
و هاووڵاتیان، بۆ چارەس������ەركردنی ئەو گرفتەش 
ئێس������تا كار لەس������ەر هێڵی 132كەی ڤی دەكەن 
و بەم������ەش ڤۆڵتیەكە ب������ەرز دەكەنەوەو گرفتەكە 

كۆتایی پێدێت. 

نیشتەجێبوون دروس������ت بكات، كەچی تا ئێستا 
تەنیا 325 یەكەی نیشتەجێبوونی دروست كردووە 
پ������ڕۆژە خزمەتگوزارییەكانیش  بڕیاربوو كارو  و 
لە50%ی لەس������ەر كۆمپانیاك������ە بێت، گەرچی 
تا ئێس������تا هی������چ پڕۆژەیەك������ی خزمەتگوزاری 
ئەنجام نەداوە، ب������ۆ كەموكوڕیەكانی ئەو لایەنە 
لەلایەن سەرۆكایەتی شارەوانییەوە نووسراوێك بۆ 
ئاگاداری لەم كێشەیە بۆ وەبەرهێنان كراوە، بەڵام 
نەبوونی فەرمانگەی وەبەرهێنان لە قەزای رانیە 
یەكێكە لە كێشەكانی وەبەرهێنان لە سنوورەكەدا.

دوو سایدی رانیە – دوكان
قۆناغی یەكەمی بەردی بناغەی بۆ دانراوە

سەبارەت بە دوو س������ایدەكەی كە زۆرجار بڕیارو 
بەڵێ������ن دراوە ئەنجام بدرێ������ت قایمقامی قەزای 
رانیە بەوەكالەت وتی: س������ەبارەت بە دوو سایدی 
چوارقوڕن������ە –هیزۆپ یا رانی������ە– دوكان ئەو 
دووس������ایدە بە س������ێ قۆناغ دەكرێت یەكەم قۆناغ 
لە رانیە بۆ بێس������تانەیە و 18كیلۆمەترە و بەردی 
بناغەی بۆ دانراوەو ڕووپێو كارە ئەندازیارییەكانی 
تەواوب������ووە و لەب������ەر باران و ك������ەش و هەوا كە 
دەس������تی پێنەكردووە، پرۆژەكە كاری تێدا ناكرێت 
و قۆناغی دووەم 19كیلۆمەترە لە بێس������تانەوە بۆ 
خەلەكان و قۆناغی س������ێیەم ل������ە خەلەكانەوە بۆ 
دوكان������ە و لیژنەیەكیش ل������ە قایمقامیەتی رانیە 
و بەڕێوەبەرایەت������ی ناحیەی چوارقوڕنە و لایەنە 
پێوەندارەكان������ی تر پێكهێنرا بۆ ئ������ەوەی بتوانین 
زەوی ئەو جوتیارانەی بەر ئەو دووسایدە دەكەوێت 
زیانەكان و زەوی������ەكان بخەمڵێنرێ������ت و قەرەبوو 

بكرێنەوە.
ئێستاكە حكومەت پلانی تێكدانی دوكانەكانی 

ناو بازاڕیان نییە 
سەبارەت بەو دوكانانەی ناو بازاڕ كە بەر شەقام 
دەكەوێ������ت و چۆن قەرەبوویان دەكەنەوە قایمقامی 

بە ئیدارەبوونی رانیە 
كێشەی دەسەڵات و بودجە 

دابینكردنی هەیە

كۆمپانیای بەڕێز بڕیاربوو 
1835 یەكەی نیشتەجێبوون 

دروست بكات، كەچی 
تا ئێستا تەنیا 325 

یەكەی نیشتەجێبوونی 
دروستكردووە


